
zelatan 

Mugari tiro 
Estatuen arteko «muga sakratuak» 

nola sortu diren denok dakigu: bai guk, 
aldatu nahi ditugunok; eta bai berek, 
eutsi nahi dietenek. Gutxitan horretara 
ditu herrien errespetuak; baina askotan 
interes ekonomiko nabarmenek, ar-
mada zapaltzaileen okupazio lotsaga-
beak, edo munduko «Handi»en arteko 
«oreka» famatuak. 

Estatuen arteko mugak, horretara, 
eta oro har, bidegabekeriaren ondorio 
besterik ez dira. Mugen gurketa gober-
nuek proposatzen digute, eta ez herrien 
defentsak. 

Oraindik ere eslobeniar mordo bat 
bizi da Eslobeniatik at, Italian eta Aus-
trian; albaniar mordo bat Serbian, Al-
baniatik at; flandretar mordo bat Frain-
tzian, baina aleman mordoska bat Bel-
gikaren barruan. Zergatik? Noiz arte? 
Zergatik eta noiz arte Gibraltar bri-
taindar, eta une berean Zeuta, Melilla 
eta Olivença espainiar? 

Ongi dakigu euskaldunok horren 
berri. 

Burgeskumeek ere, askotan, jabe-
goaren sakratutasuna deia-ta, «legetasu-
naren barruan» jaso dituzte meatzeak, 
lantegiak eta ontziak. Egia da. Zuzen-
bideak, halere, produzio-ondasun ho-
riek gaur egun erabiltzen dituzten lan-
gileei ematea eskatzen du. Hain zuzen 
ere, ondasun-bihurketa hori gertatu arte 
demokraziarik ez dagoela esaten dugu 
sozialistok. 

Guztiz bide beretik, herrien kontra 
eraikitako mugak autodeterminazioaren 
bitartez deuseztuko ez direno, demok-
raziar ik ez dagoela esango dugu. 
Euskal Herrian ez dago demokraziarik. 
Eta legetasun honi eusten diotenak ez 
dira demokratak. 

Berriro ere gogoraziko dugu Alger-ko 
Agiria (5.art . , 1976): «Herriek oro 
dute autodeterminatzeko eskubide baz-
tergaitz eta alienagaitza. Askatasun 
osoan, eta kanpotikako nahasmendurik 
bat ere gabe, erabakiko dute beren 
marko politikoa». 

Gu, demokratok, zai gaude. 

